
GOUVÈNÈ CUOMO ANONSE NOUVO PWOGRAM ASISTANS DEZAS POU REZIDAN AK BIZNIS YO KI TE 

FRAPE PA INONDASYON NAN REJYON FINGER LAKES  

 

Viktim ki kalifye yo nan inondasyon ki te pase mwa sa a nan Konte Yates ka aplike pou Asistans 

Rekiperasyon Dezas Imedyat Eta  

Gouvènè Andrew M. Cuomo jodia te anonse yon nouvo seri asistans rekiperasyon dezas imedyat eta 

pou ede rezidan ak pwopriyetè biznis yo ki te sibi domaj nan inondasyon ki te pase semèn pase a ki 

andomaje gravman 150 kay nan Konte Yates nan vilaj Branchport, Penn Yan, ak Dresden, ak vil 

Jerusalem ak Italy.  

 

“Apre gwo inondasyon toudenkou semèn pase a nan Finger Lakes, nou te wè kominote yo kanpe 

ansanm ak travay men-nan-lamen pou ede vwazen yo kòmanse rekiperasyon,” Gouvènè Cuomo te 

deklare. “Nou te wè an plizyè fwa domaj grav inondasyon yo te koze nan kay ak biznis yo. Nap rann 

finansman sa a ak asistans lan disponib pou ede mèt kay ak ti biznis yo retounen sou pye yo epi kòmanse 

pwosesis rekonstriksyon an.” 

 

Gouvènè Adjwen Robert J. Duffy te deklare, “Nan obsève domaj dirèk semèn pase nan Penn Yan te 

montre yon espri remakab kominote ak fòs, avèk chak gason, fi ak timoun ki te bay yon men itil pou 

kòmanse chemen rekiperasyon an. Mwen fyè ke rejyon sa a te kanpe ansanm avèk kouraj nan pasaj 

dezas la. Grasa Gouvènè Cuomo, eta ap reponn ak ede fanmi ak biznis yo ki te frape pa move tan, e 

mwen ankouraje tout moun ki elijib pou aplike pou asistans ki ofri a.” 

 

Nan pasaj imedyat resan inondasyon sa yo, Gouvènè a ap deplwaye inite rekiperasyon asistans dezas ak 

spesyalis asirans a Konte Yates pou ede viktim yo navige pwoblèm yo avèk konpayi asirans yo, kidonk yo 

kapab de fason apwopriye reklame ak resevwa kèlkeswa peman ke yo gen dwa anba tèm kontra asirans 

yo. Anplwaye nan Asistans Rekiperasyon Dezas pral ede rezidan ak biznis yo ranpli aplikasyon yo nan 

Depatman Dife Penn Yann ., 125 Elm Street, Penn Yan, 14527, nan Vandredi, 23 Me apati 12:00 pm a 

7:00 pm; ak nan Samedi, 24 Me apati 9:00 am a 1:00 pm. 

Gouvènè Cuomo te deklare yon eta ijans pou Konte Yates nan dat 14 Me 2014, sa kap rete anvigè jiska 

28 Me 2014. Yo te mete disponib jiska $10,000 nan asistans dezas pou mèt kay ak lokatè ki te afekte ki 

gen difikilte pou rekipere, e otan ke $25,000 nan fon rekiperasyon pou ti biznis yo. Nouvo pwogram 

dezas eta bay fon dezas ijans kote li pi nesesè, kòm asistans siplemantè pou kòmanse rekiperasyon pou 

viktim yo ki pa asire oswa ki manke asire ak ranpli eka nan asistans rekiperasyon. 

 

Pwogram Asistans Rekiperasyon Konte Yates te kowòdone grasa New York State Homes and Community 

Renewal (HCR), the Department of Financial Services (DFS) ak the Department of Homeland Security ak 

Emergency Services (DHSES). Depi 2011, ajans yo te kowòdone repons dezas ak rekiperasyon pou siklòn 

Irene, Tanpèt Tropikal Lee, Gwo tanpèt Sandy, inondasyon ete ane pase nan Mohawk Valley ak Konte 

Niagara--e kounye a inondasyon mwa sa a nan Konte Yates.  

 

De tanpèt ki te pase semèn pase avèk gwo rafal lapli ki te tonbe nan Konte Yates, epi te lakoz plizyè ti 

krik monte briskeman sou riv yo, kite plizyè milyon domaj nan pwopriyete ak biznis yo. Preske 150 kay 

ak 20 biznis bezwen asistans imedya pou relanse nan rekiperasyon dezas. 

 

Komisyonè HCR & PDG Darryl C. Towns te deklare, “Avèk frekans inondasyon pandan dezan ki sot pase 

yo, nou te wè kisa ki travay pi byen nan ede kominote yo rekouvri –e detèminan ki pi enpòtan an se te 

pou jwenn èd ak enfòmasyon pou viktim yo osi rapidman ke posib. Sou direksyon Gouvènè a, travay 

avèk DFS ak DHSES, nou genyen kounye a yon modèl asistans repons rapid ki dedye pou pote resous 

kote yo nesesè pou ede mèt kay ak lokatè yo rebati.”  

 

Sipè-entandan Depatman Sèvis Finansye Benjamin M. Lawsky te deklare, “Nou dirije detantè kontra 

asirans yo sou dwa yo genyen, ede yo navige nan pwosesis reklamasyon yo ak abilite yo nan ba yo zouti 

pou ede yo avanse reklamasyon yo pi rapidman apre yon dezas. Kòm nou kanpe bò kote yo asire ke 

viktim yo resevwa lajan ke yo gen dwa anba tèm kontra asirans yo a.” 

 

Komisyonè DHSES Jerome M. Hauer te deklare, “Nou te tande nan bouch moun ak kominote a ki gen 

difikilte nan kominote yo nan Finger Lakes ki bezwen èd kounye a. Pwogram sa a bay yon apwòch 

rekiperasyon nan fondasyon pou asistans dezas rapid, efikas pou ede rezidan ak biznis retounen sou pye 

yo.” 

 

Senatè Eta Thomas F. O'Mara te deklare, “Nou apresye e nou rekonesan pou repons rapid Gouvènè 

Cuomo ak administrasyon li a pou ede rezidan ak biznis yo nan Konte Yates pou kòmanse rekipere ak 

rebati. Dega yo devastatè, e asistans eta sa a ak sipò kontinye federal ak eta pral enpòtan pou 

restorasyon akoutèm ak alontèm kominote lokal yo ak ekonomi lokal la.” 

 

Manm Asanble Phil Palmesano te deklare, “Mwen te vizite zòn Penn Yan apre inondasyon devastatè a e 

mwen te wè imedyatman etandi domaj nan kay, biznis ak nan enfrastrikti piblik. Pandan mwen 

konprann ke sa te yon pwosesis fwistrasyon pou rezidan lokal yo, mwen ankouraje pa anons èd jodia ki 

soti nan biwo gouvènè a. Li enpòtan ke kapasite Konte Yates pou rekipere nan evènman terib sa apresye 

anpil. Mwen menm, ansanm avèk Senatè Tom O'Mara, te nan kontak dirèk semèn ki sot pase a avèk 

anpil ajans eta kap chèche èd pou pwopriyetè kay ak biznis lokal yo, e mwen pral kontinye kowòdone 

efò nou yo avèk ajans lokal, eta ak federal nan demann pou jwenn asistans ki pi nesesè pou Konte 

Yates.” 

 

Prezidan lejislati Konte Yates Dr. Timothy Dennis te deklare, “Domaj inondasyon nan kay yo enpòtan e 

netwayaj la te kòmanse rapidman anvan imidite ak lòt pwoblèm vin agrave ak katastwofik. Mwen 

remèsye Gouvènè a paske li te sipòte Konte nou an nan detrès li ak fòje inisyativ rekiperasyon sa a. 

Ansanm, nou pral rebati.” 

 

Mèt kay ak lokatè ki afekte nan Konte Yates pral anmezi pou aplike dirèkteman nan eta pou asistans. 

Kalifikasyon an pral baze sou aplikan yo ki bay konfimasyon sou domaj yo se yon rezita dirèk nan 

inondasyon Finger Lakes nan me 2014, e li se pou domaj ki poko kouvri pa kontra asirans ki egziste deja. 

Mèt kay ak lokatè ak ti biznis ki afekte yo ki kalifye dwe soumèt yon aplikasyon nan 15 jou apati anons 

jodia nan pwogram lan. 

 

Mèt kay, pou moun ki gen kay ki se yon yon rezidans prensipal ki afekte pa inondasyon an, kapab aplike 

pou asistans pou depans rekiperasyon elijib ki annaprè a: reparasyon ak/oswa ranplasman fondasyon 

andomaje, twati, fenèt, pòt, revètman eksteryè, planje, klwazon sèch, izolasyon, twalèt, garaj, ak sistèm 

elektrik; ranplasman kabinè kwizin, sistèm fòs septik, aparèy rezidansyèl non liksye; ak asenisman risk 

anviwonmantal. Depans lokatè ki kalifye yo sa ki gen ladan ranplasman rad ki andomaje, ti kanape, tab, 

bifèt, kredenza, tab kwizin ak chèz, kabann ak amwa, biwo, òdinatè ak ekipman biwo nan kay.  

 

Aplikan ki kalifye yo pral resevwa swa asistans konplè oswa imedyat:  

• Asistans imedyat nan montan minimòm de $100 pou mèt kay ak lokatè yo ak yon montan 

minimòm de $500 pou ti biznis yo pral disponib pou kouvri bezwen rekiperasyon ijans (yo) 

aplikan yo bay dokimantasyon sifizan depans ki te fèt yo; tankou resi, fakti, estimasyon 

kontraktè, oswa estimasyon asirans ki gen rapò a efò rekiperasyon dezas. Yon montan asistans 

adisyonèl, jiska yon maksimòm ki otorize pou Pwogram lan ($10,000 mèt kay/lokatè: $25,000 

dola ti biznis yo) pral disponib sou prezantasyon, revizyon ak sètifikasyon dokiman ilteryè pou 

depans rekouvreman elijib ki gen rapò.  

•  Asistans konplè  jiska montan maksimòm ki otorize pou pwogram lan ($10,000 mèt 
kay/lokatè: $25,000 dola ti biznis yo) pral disponib sou prezantasyon, revizyon ak 
sètifikasyon resi, fakti, estimasyon kontraktè, oswa estimasyon asirans ak depans 
rekiperasyon elijib ki gen rapò, si dokiman sa yo te bay nan pwen inisyal aplikasyon an. 

 

Sou direksyon Gouvènè a, DHSES te mande ke Administrasyon Ti Biznis Etazini (SBA) evalye domaj nan 

kay ak biznis yo ki pral kòmanse semèn pwochen an kolaborasyon avèk otorite konte a ak eta. Pwogram 

Prè pou Dezas Fizik ofri enterè ki ba sou prè pou biznis ki kalifye yo, lokatè, pwopriyetè kay ak 

òganizasyon prive a bi non-likratif yo. DHSES te mande de fason separe Ajans Jesyon Ijans Federal 

[Federal Emergency Management Agency (FEMA)] pou evalye enpak tanpèt la avèk otorite eta pou 

detèmine ki asistans ki kapab disponib pou repare enfrastrikti piblik ki andomaje, si domaj la rive nan 

nivo federal nan asistans pou dezas. FEMA itilize yon echèl nan tout eta pa abitan ak lòt faktè pou 

detèmine si yon deklarasyon gwo dezas federal pral akòde ak si li pral bay pwogram asistans piblik li a 

(PA). Grasa pwogram PA, yo ka ranbouse jiska 75% nan depans domaj enfrastrikti pwopriyete piblik.  

 

Pou enfòmasyon adisyonèl sou pwogram Asistans Rekiperasyon Dezas Konte Yates, tanpri vizite: 

http://www.nyshcr.org/programs/nys-flood/.  

### 

 

 

Wa p jwenn lòt nouvèl nan sitwèb www.governor.ny.gov 
Eta New York | Executive Chamber | press.office@exec.ny.gov | 518.474.8418 


